Juan José Lizarbe Baztán jaunak galdera egin du jakiteko zein den “Industria azpiegiturako inbertsioak” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Industria azpiegiturako inbertsioak" izeneko kontusailaren 2011ko ekainaren 30eko betetze mailari buruz (8-11/PES-00136). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

2011rako gastuen aurrekontuan jasota dago "Industria azpiegiturako inbertsioak" izeneko 810001.81140.6015.458100 kontusaila, 365.000,00 euroko hasierako kredituarekin, zeina lortu baitzen hasieran jarritako 315.000 eurorekin eta Socialistas de Navarra parlamentu-taldearen zuzenketa bat onestearen ondorioz jarri ziren beste 50.000 eurorekin. Hauexek izan dira egindako lanak:

- Enpresako zuzendari nagusiaren maiatzaren 4ko 935/2011 Ebazpenaren bidez, Nasuinsari enkargatu zitzaion Tuterako Montes de Cierzo industrialdeko udalez gaindiko plan sektoriala eta lurzatiketak egitekoa aldatzeko proiektuak idaztea. Horretarako, 18.972,40 euroko aurrekontua onetsi zen, BEZa barne, aipatu kontusailaren kargura. Enpresa eta Berrikuntzako zuzendari nagusiaren abuztuaren 24ko 1497/2011 Ebazpenaren bidez, konpromiso hori osoki ordaindu zen, bi proiektuak eta haiei zegokien ordainagiria aurkeztu ondoren.

- Enpresako zuzendari nagusiaren maiatzaren 4ko 934/2011 Ebazpenaren bidez, Nasuinsari eman zitzaion Izizko industrialdeko (Galoze) urbanizazioa amaitzeko proiektuak eta beharrezkoak ziren obrak egiteko enkargua. Horretarako, 63.429,63 euroko aurrekontua onetsi zen, BEZa barne, aipatu kontusailaren kargura.

- Enpresako zuzendari nagusiaren ekainaren 15eko 1223/2011 Ebazpenaren bidez, Nasuinsari eman zitzaion Vianako La Alberguería industrialdearen sustapenari, lagapenari eta mantentzeari buruzko egoera-txostena idazteko enkargua. Horretarako, 16.453,51 euroko aurrekontua onetsi zen, BEZa barne, aipatu kontusailaren kargura.

- Enpresako zuzendari nagusiaren ekainaren 15eko 1222/2011 Ebazpenaren bidez, Nasuinsari eman zitzaion Berrikuntza, Enpresa eta Enplegu Departamentuak Noain-Eskirotz industrialdean atxikirik dituen higiezinen egoera fisiko eta juridikoari buruzko txostena idazteko enkargua. Horretarako, 16.453,51 euroko aurrekontua onetsi zen, BEZa barne, aipatu kontusailaren kargura.

Gaur egun, Vianako industrialde batean egin beharreko jarduketa bat Nilsarekin ari da izapidetzen, 50.000 eurokoa. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

